
GOUVÈNÈ CUOMO ANONSE ETAP ENPÒTAN POU PWOJÈ REZISTANS NAN VIL 
GREECE, KONTE MONROE  

  
Achèvman amelyorasyon 1 milyon dola nan Marina West Point lan pral redui 

inondasyon alavni epi asire opòtonite lwazi kontinyèl  
  

Amelyorasyon 850,000 dola nan egou dlo lapli yo nan Edgemere Drive pral 
pwoteje entèseksyon ki gen tandans inonde; Asire pasaj veyikil dijans yo  

  
Pwojè yo chwazi nan kad inisyativ pou Rezistans ak Devlopman Ekonomik 300 

milyon dola Gouvènè a  
  

Jodi a Gouvènè Andrew M. Cuomo te anonse konstriksyon an te fini nan Marina West 
Point, youn nan 11 pwojè yo akòde pou Vil Greece nan Konte Monroe atravè Inisyativ 
Rezistans ak Devlopman Ekonomik (Resiliency and Economic Development Initiative, 
REDI) lan. Pwojè ki fini ki te resevwa finansman sibvansyon REDI 1 milyon dola a pral 
ede pwoteje Marina West Point, ke yo konnen tou kòm Marina Braddock Bay, kont 
inondasyon alavni epi asire opòtinite lwazi kontinyèl.  
  
Avèk 300 plas piblik ak anplasman li nan Pak Braddock Bay twa ekta ke Eta a posede, 
Marina West Point lan se yon pati enpòtan nan ekonomi Vil la. Pandan peryòd gwo dlo 
yo, dig marina a, nan yon elevasyon anvan sa ki te 248.5', te konplètman sibmèje, ak 
ponp kabiran ki egziste a te ekspoze ak dlo dòmi. Aksyon vag pandan peryòd sa yo te 
menase andomaje ponp lan epi te kreye yo kondisyon inondasyon danjere paske li te 
depase liy lan.  
  
Mezi rezistans yo nan pwojè sa a gen ladan:  

• Ranplasman dig marina nan yon wotè ki depase nivo inodasyon an;  
• Elevasyon ponp kabiran an pi wo pase nivo inondasyon epi amelyorasyon 

rezistans kont inondasyon;  
• Enstalasyon nouvo enfrastrikti drenaj kont tanpèt;  
• Elevasyon pasrèl ki aksesib pou ADA pi wo pase elevasyon inondasyon; epi  
• Sèvis dlo ak elektrik yo te amelyore ak pwoteje nan yon nouvo estrikti ki rezistan 

kont inondasyon.  

  
"An 2019, inondasyon istorik nan Lak Ontario te devaste enfrastrikti ak ekonomi anpil 
kominote toupatou nan rejyon an. Kounye a, atravè REDI, kominote litoral yo tankou Vil 
Greece ap rebati pi byen ak pi rezistan", Gouvènè Cuomo te deklare. "Nan pran yon 

apwòch vizyonè, aplike mezi rediksyon inondasyon enpòtan sou litoral la, epi nan 
amelyore ak ranfòse enfrastrikti, non sèlman n ap pwoteje rezidan ak pwopriyete, men n 
ap pwoteje tou endistri touris enpòtan nan vil la ak amelyore kalite lavi pou jenerasyon 
alavni yo".  
  

"Eta New York kontinye envesti nan kominote litoral nou yo nan ede yo rebati pi byen, pi 
entelijan ak pi rezistan", Gouvènè Adjwen Kathy Hochul te deklare. "Marina West 
Point nan Vil Greece la te fè fas ak anpil difikilte nan dènye ane yo akòz chanjman 
klimatik yo, men amelyorasyon ki te fèt isit la pral pwoteje kont inondasyon alavni, 
ogmante aksè ak sekirite piblik la epi asire li rete yon plas plezi pou jenerasyon alavni 
yo".  
  
Gouvènè Cuomo te anonse tou yon pwojè rezistans adisyonèl ki te kòmanse 
konstriksyon nan Vil Greece. Entèseksyon Edgemere ak Island Cottage ak wout konèks 
yo gen tandans sibi inondasyon ak refoulman sistèm egou dlo lapli pandan gwo dlo yo 
ki afekte aksè nan kay ak biznis nan zòn lan. Pwojè fini an pral redui enpak sa yo 
pandan evènman gwo dlo yo ansanm ak asire ke wout la rete ouvri pou rezidan ak 
veyikil ijans yo. Mezi rediksyon yo pou pwojè sa a gen ladan ranplasman sistèm egou 
dlo lapli epi enstale valv retansyon pou anpeche refoulman. Anplis de sa, gen yon 
nouvo estasyon ponpaj dlo lapli ki pral konstwi. Komisyon REDI a te bay Vil la 850,000 
dola pou fini pwojè sa a.  
  
Sekretè Deta Eta New York la, Rossana Rosado, te deklare, "Depatman Eta a fyè 
pou travay avèk Vil Greece atravè pwogram REDI a pou konstwi yon Marina West Point 
ki pi rezistan. Bati rezistans pou move tan ekstrèm enpòtan pou pwosperite alavni 
kominote litoral Lak Ontario nou yo. Envestisman enpòtan sa a pral ranfòse ekonomi 
lokal la epi asire rezidan ak vizitè yo kapab pwofite aksè ak navigasyon ki sekiritè ak 
aksesib nan Lak Ontario pou plizyè ane alavni".  
  
Komisè Depatman Transpò Eta a, Marie Therese Dominguez te deklare, "Anba 
lidèchip Gouvènè Cuomo, DOT (Depatman Transpò) ak patnè REDI eta ak lokal nou yo 
konsantre anpil sou restore kominote bò lak nou yo ak redui enpak inondasyon alavni 
yo. Pwojè egou dlo lapli sa yo sou Edgemere Drive pral amelyore rezistans enfrastrikti 
nou epi pral ede pwoteje kay ak biznis lokal yo pou nenpòt sa manman lanati ge nan 
depo li".  
  
Komisè Depatman Travay Eta New York la, Roberta Reardon, te di, "Pwojè REDI sa 
yo kontinye se yon liy sekou pou kominote litoral nou yo. Amelyorasyon sa yo enpòtan 
pou garanti aksè ak kominote sa yo, pwoteje sekirite sila yo k ap viv nan rejyon sa yo 
epi bay yon ranfòsman nesesè pou ekonomi lokal la".  
  
Prezidan ak PDG DASNY, Reuben R. McDaniel III te deklare, "DASNY fyè pou sipòte 
vizyon Gouvènè Cuomo pou pwoteje kominote yo kont inondasyon ak amelyore 
ekonomi New York. Pwojè REDI yo k ap vanse nan Greece demontre gwo angajman 
Gouvènè Cuomo pou pwoteje enfrastrikti ak vitalite ekonomik kominote bò dlo New 
York yo".  



 

 

  
Manm Asanble a Josh Jensen, te deklare, "Jan kominote bò lak nou an konnen plis 
pase pifò lòt yo, menas gwo dlo ak inondasyon li lakòz kapab gen efè devastatè. Avèk 
achèvman amelyorasyon enpòtan esansyèl sa yo nan Vil Greece, rezistans litoral nou 
an pral ogmante anpil, epi rezidan ak ti biznis yo pral santi yo pi sekirize si, ak lè, nivo 
lak yo ogmante ankò. Mwen te fyè pou sipòte envestisman eta a nan kominote nou an 
epi aplodi patenarya ant Eta New York ak Vil Greece pou asire achèvman 
amelyorasyon ki nesesè sa yo".  
  
Chèf Egzekitif Konte Monroe a Adam Bello te deklare, "Pwojè finanse ak sibvansyon 
REDI a k ap fèt nan Marina West Point obligatwa pou anpeche nenpòt kondisyon 
danjere alavni ki enplike nivo dlo ak ponp kabiran ki egziste yo. Pandan dènye ane pase 
yo, varyabilite nan nivo dlo Lak Ontario a te teste kominote k ap viv toupre rivaj li yo. 
Pwojè sa a, ansanm ak pwojè ki egziste ak aktyèl yo, tankou sa yo ki redui domaj 
inondasyon yo nan kwen Edgemere Drive ak Island Cottage Road nan Greece, se 
repons tès sa a ap chèche. Lè nou pwoaktif avèk enfrastrikti, se pi bon fason pou 
konbat nenpòt peryòd elevasyon anòmal dlo yo alavni. Mwen vle remèsye Eta New 
York ak Gouvènè Cuomo pou angajman yo nan amelyore litoral Lak Ontario nan Konte 
Monroe atravè efò sa yo".  
  
Sipèvizè Vil Greece, William Reilich, te deklare, "Rekonstriksyon dig Marina 
Braddock Bay la te pwoteje resous piblik enpòtan sa a epi pral pèmèt revitalizasyon nou 
nan rejyon an kontinye malgre nivo dlo enprevizib yo", Sipèvizè Vil Greece la, Bill 
Reilich, te deklare. "Reyaparisyon navigasyon rekreyatif la te rechaje ekonomi bò dlo 
nou an epi pwojè sa a pral pèmèt aktivite sa kontinye ak grandi. Pwojè a se yon egzanp 
pafè sou fason rezistans ak devlopman ekonomik mache men nan men. Avèk yon lòt 
pwojè REDI ki fini ak twa lòt ki ankou, nou sou wout pou byen pwofite resous sa yo. 
Nou rekonesan pou Gouvènè a ak ekip lidèchip li a dèske yo kontinye fè pwogram 
REDI a yon priyorite. Anplis de sa, mwen ta renmen rekonèt pèsonèl ajans lan nan chak 
nivo ki kontinye kowòdone avèk nou pou pèmèt pwogram lan se yon siksè".  
  
Nan repons ak chema inondasyon pwolonje nan tout bò rivaj Lak Ontario ak Rivyè St. 
Lawrence yo, Gouvènè Cuomo te kreye REDI a pou ogmante rezistans kominote bò 
rivaj yo epi estimile devlopman ekonomik nan rejyon an. Yo te etabli senk Komite 
Planifikasyon Rejyonal (Regional Planning Committes) REDI yo, ki gen reprezantan ki 
soti nan uit konte (Niagara ak Orleans, Monroe, Wayne, Cayuga ak Oswego, ak 
Jefferson ak St. Lawrence) pou idantifye priyorite lokal yo, enfrastrikti ki gen risk ak lòt 
resous yo, ak enkyetid konsènan sekirite piblik la. Komisyon REDI a te atribye 20 
milyon dola pou bay pwopriyetè kay yo asistans, 30 milyon dola pou amelyore rezistans 
biznis yo, ak 15 milyon dola pou yon efò dragaj rejyonal ke chak nan uit konte nan 
rejyon REDI yo ap benefisye. Yo te atribiye balans 235 milyon dola ki rete a, bay pwojè 
lokal ak rejyonal ki fè avanse epi montre egzanp misyon REDI a.  
  
Anba direksyon Gouvènè Cuomo, Komisyon REDI a te vizite zòn ki te frape anpil anba 
inondasyon Lak Ontario yo epi li te travay avèk kominote lokal yo pou vini avèk yon 



 

 

nouvo vizyon pou bò rivaj la nan yon pwendvi ki chita alafwa sou rezistans ak 
devlopman ekonomik dekwa pou rekonstwi pi byen ak pi solid alavni.  
  
Depi kreyasyon pwogram REDI Gouvènè a nan prentan 2019, 133 pwojè lokal ak 
rejyonal REDI finanse yo ankou, ki enkli 97 pwojè nan faz konsepsyon, 17 pwojè nan 
faz konstriksyon ak 19 pwojè ki konplete.  
  
  
Pou jwenn plis enfòmasyon, pwofil pwojè yo ak nouvèl sou REDI, klike isit la.  

